
Umsíðir bar stríðið á mál hjá ein­
staklingum og felagsskapum, sum 
seinastu árini hava stríðst fyri at 
seta á stovn eitt Fountain Hús í 
Føroyum.

Týsdagin boðaði Annika Olsen, 
landsstýriskvinna, frá, at stuðul nú 
verður veittur til verkætlanina.

Ítøkiliga merkir tað, at lands­
stýriskvinnan hevur gjørt av at lata 
Fountain Húsi tvær milliónir krónur 
í stuðuli til eina royndarverkætlan 
at seta á stovn eitt arbeiðsrættað 
tilboð til fólk, sum eru sálarsjúk ella 
hava sálarligar trupulleikar.

Stríðið fyri Fountain Húsinum 
hevur sín uppruna í lagnuni hjá 
Rasmusi Rasmussen, ið var sálar­

sjúkur og tók sítt egna lív á sjálvum 
sálarsjúkudegnum 10. oktober í 
2012.

Longu nakrar fáar dagar seinni 
tók barndómsvinur hansara, Herg­
eir Staksberg, stig til at savna inn 
pening til Fountain Húsi, sum tá 
longu varð komið á breddan.

Fyrsta stigið var ein stuðulskon­
sert í Sjónleikarhúsinum í Havn. 
Síðani hava hópin av tiltøkum verið 
til tess at savna pening.

Tvær milliónir krónur eru nú 
játtaðar á fíggjarlógini fyri 2014, og 
tær eru markaðar til at skipa eitt 
arbeiðsrættað tilboð við Fountain 
Hús sum fyrimynd. 

Tað er hetta, sum nú er vorðið 

veruleiki í Heinesenshúsum á Ting­
húsvegnum í Havn.

– Endamálið við Fountain Hús 
er at skapa møguleikar hjá fólki við 
sálartrupulleikum/sjúkum at virka 
á jøvnum føti við aðrar borgarar í 
samfelagnum. Málið er, at fleiri sál­
arsjúk fáa eina meiningsfulla til­
veru, sum gevur teimum innihald í 
gerandisdegnum, sigur landsstýris­
kvinnan í fráboðanini týsdagin. 

Hetta málið er eitt gott dømi um, 
hvussu vit kunnu náa einum góð­
um úrsliti, hóast viljin hjá myndug­
leikanum ikki var til staðar. 

Fólksligt trýst og fólksligur 
stuðul kann broyta politiska vilj­
an, og tað er at fegnast um, at 

landsstýriskvinnan og øll tann 
politiska skipanin hevur skilt 
álvran í hesum máli, sum í veruleik­

anum snýr seg um at virða fólk við 
sálarsjúku. 

Tað snýr seg um at viðurkenna, 
at sálarsjúka er ein sjúka, eins og 
aðrar sjúkur, sum eisini hava rætt 
til heilsubót – sum í hesum føri er 
at skapa teimum umstøður, sum 
kunnu slúsa fólk út aftur í ar­
beiðslívið, sum hava verið merkt 
av hesar sjúku.

Hetta er eitt gott tiltak, sum fyr­
ireikararnir og myndugleikin eigur 
rós fyri.

Umsíðir kom fountain húsið

Feløgini, sum byggja og arbeiða 
við útbúnaði skulu sambært 
sáttmálunum vera liðug við sítt 
arbeiði um mánaðarskiftið

Tað er nógv virksemi í og 
rundanum nýggja Betesda í 
Klaksvík, og nú verður tað ikki 
leingi, inntil samkoman fer at 
flyta inn í nýggja bygningin, ið 
verður bygdur á Biskupsstøð.

Avtalan er, at feløgini, sum 
byggja og arbeiða við leiðingum 
og øðrum veitingum, skulu vera 
liðug við sítt arbeiði um mán­
aðarskiftið. So verður eftir at 
rudda og vaska og at avgreiða 
tað, sum er eftir at tí, ið tað alla 
tíðina hevur verið roknað við, 
at sjálvboðin arbeiðsmegi skal 
syrgja fyri.

Ætlanin er, at bygninguin 
skal verða tikin í nýtslu eina 
ferð í mars mánað. Enn er ikki 
heilt greitt, nær tað verður, 
men tað hevur verið nevnt, at 
tað verður um hálvan mars.

Kanjon stendur fyri betong, 
timbur og jørðarbeiðnum. Inn­
anduraarbeiðið hjá teimum er 
um at vera liðugt. Nú arbeiða 
teir á økinum kring bygningin. 
TTS í Klaksvík hevur havt el 
og ventilatións  arbeiðið, og pf. 
Blikksmiðjan í Klaksvík hevur 
staðið fyri vvs arbeiðnum. Eis­
ini teir eru um at vera lidnir.

Øll gólvini eru løgd við flís­
um. Tað arbeiðið er gjørt av 

sjálvbodnum undir leiðslu av 
Richardi Sørensen. Nýggi bygn­
ingurin verður hitaður við sjó­
hita. Tí verkætlanini hava sjálv­
boðin í Betesda staðið fyri.

Tað hevur verið nógv sjálv­
boðið arbeiði, og soleiðis er tað 
framvegis. Í vikuskiftunum 
verða stórt tøk tikin. Tá verð­
ur arbeitt frá klokkan fýra 
fríggjadag og inntil klokk­
an tíggju á kvøldi og so aftur 
leygardag frá klokkan átta og 
inntil klokkan fýra seinna­
partin. Fríggjakvøldið verður 
nátturði bjóðaður og á middegi 
leygardagin er døgurði. Kaffi og 
te og bakstur eru alla tíðina at 
fáa hjá teimum, sum arbeiða og 
eisini hjá teimum, sum hyggja 
inn á gólvið.

– Tað hevur gingið væl, og 
undirtøkan hevur verið góð, sig­
ur Kristian Martin Rasmussen, 
sum saman við Jóhan Páll Jo­
ensen fyri samkomuna hevur 
samskipað arbeiðið.

Sjálvbodna arbeiðið hevur 
fevnt um eitt nú – undir leiðslu 
av Magna Jacobsen - at pussa, 
spartla og mála og at leggja 
nógvu og framkomnu tøknina 
í sambandi við sang og tónleik.

Kostnaðurin varð roknaður 
at verða millum 27 og 28 milli­
ónir krónur. Tá er virðið í sjál­
vbodna arbeiðnum ikki rokn­
aður uppí.

Fyrsta vikuskiftið í mars 
vera tað tvey ár síðani, at 
síðsta samkoman var í gamla 
Betesda, sum stóð á somu 
grundini, har nýggi bygning­
urin er um at vera liðugur. 
Seinnapartin nú fríggjadagin 
verður samkoman fyri eldri, 
sum í vetrarhálvárinum er 
eina ferð um mánaðin. Sagt 
verður at hetta verður síðsta 
eldrasamkoman í hølunum við 
Klaksvíksvegin, har samkoman 
hevur hildið til, síðani í mars 
mánað 2012.

Betesda liðugt í næsta mánað

– Vit fáa øgiliga nógvar  fyr­
ispurningar um  nýggjan 
banka.

Tað sigur Finn Nielsen, 
leiðari í Føroya Keypssam­
tøku, FK. 

Fk er við í stóru hand­
ilsketuni Coop og í kjalar­
vørrinum á kakinum um illa 
umstríddu ómaksgjøldini 
hjá bankunum, hava fólk 
eisini lagt merki til, at nett­
upp Coop er eisini farið 
undir eitt bankavirksemi, 
sum tey siga, eru væl bíl­
igari at brúka, enn vanligu 
bankarnir, tó at virksemið 
heldur ikki er so umfatandi, 
sum hjá vanligum bankum.

Finn Nielsen staðfestir í 
samrøðu við Rás2 týsdagin, 

at eisini í Føroyum hevur 
hetta vakt ans og at tað 
eru øgiliga nógv, sum hava 
spurt seg fyri um slíkt 
bankavirksemi eisini fer at 
verða tikið upp í Føroyum.

Eingin Coop 
banki í Føroyum

Tað var fólksligt trýst, sum 
broytti politiska vilja


